Provojmë dijenitë tona

Njësia 3
Qarkoni përgjigjen ose përgjigjet e sakta.

1. Dalloni gjymtyrët e dyta në fjalinë e mëposhtme. Thoni cilën gjymtyrë kryesore plotësojnë.  

Trungjet e pemëve të rrëzuara ndërthureshin me shkurret dhe lianat që vareshin nga degë të larta.

Përgjigje: 
· të rrëzuara – përcaktor, plotëson kryefjalën trungjet e pemëve; 
· me shkurret dhe lianat - kundrinë e zhdrejtë me parafjalë, plotëson foljen (kallëzuesin) ndërthureshin; 
· nga degë të larta – rrethanor vendi, plotëson foljen (kallëzuesin) vareshin

2. Me cilën gjymtyrë lidhet kundrina e drejtë në fjalitë e mëposhtme?

A) Duke përgatitur mësimet, iu kujtua një këngë e vjetër arbëreshe.

B) Për të përfunduar pikturën iu deshën plot dy muaj. 

C) E lexoi romanin gati me një frymë.

Përgjigje:
A) kundrina mësimet lidhet me përcjelloren duke përgatitur 

B) kundrina pikturën lidhet me paskajoren për të përfunduar
C) kundrina romanin, e lidhen me foljen lexoi 
3. Me se shprehet kundrina e drejtë në fjalinë e dhënë? 






Pranë tij rri një vogëlushe me sy të mëdhenj që vështron gjithçka.

Përgjigje: kundrina gjithçka me përemër të pacaktuar 
4. Qarkoni variantin ku emri me parafjalë, me qershi, është përdorur si kundrinë e zhdrejtë me parafjalë.

a. Vajza mbante në dorë një shportë me qershi.
b. Kopshti ishte mbjellë me qershi.

c. Kodra ishte me qershi të kuqe.

d. Piktura me qershi më pëlqeu shumë. 
5. Bëni shndërrimin pësor të fjalisë së mëposhtme. Tregoni ndryshimet që pëson kryefjala dhe kundrina e drejtë. 

Sumbullat e vesës përkulnin fijet e holla të barit.

Përgjigje: Fijet e holla të barit përkuleshin nga sumbullat e vesës.



Kryefjala kthehet në kundrinë të zhdrejtë me parafjalë



Kundrina e drejtë kthehet në kryefjalë
6. Thoni me se janë shprehur përcaktorët në fjalinë e mëposhtme:

Në qiell vinin vërdallë ca re të murrme, por shi nuk po binte.

     Përgjigje: 
   përcaktorët: ca, shprehur me përemër të pacaktuar


  të murrme, shprehur me mbiemër
7. Vendosni thonjëzat aty ku mungojnë. Emërtoni gjymtyrët që futët mes thonjëzave.  


Prej kohës atë e thërritnin të gjithë kapedan.


Rrugës së re ia vunë emrin Rinia

Përgjigje: Prej kohës atë e thërritnin të gjithë “kapedan”. (ndajshtim)



Rrugës së re ia vunë emrin “Rinia”. (ndajshtim)

8. Tekstet udhëzuese teknike kanë:

a. fjali të shkurtra dhe shumë skica;
b. fjali të gjata dhe shumë skica;
c. fjali të shkurtra dhe jo skica;
d. fjali të gjata dhe jo skica.
9. Kur themi që gjuha e rregullores duhet të jetë e thjeshtë, kemi parasysh që të përdoren:

a. fjalë konkrete dhe shembuj konkretë;  
b. folje kalimtare;  
c. folje në mënyrën urdhërore;  
d. koha e tashme.  
10. Cilat nga fjalët e mëposhtme të fjalorit ligjor janë fjalë të huazuara nga gjuhë të tjera:

a. liri;
b. habeas korpus;
c. mocion;
d. dekret.
11. Udhëzimi ndryshon nga eseja sepse përmban:

a. një fjali hyrëse

b. fjalor të thukët

c. një fjali hyrëse që futet drejt e në temë

d. një mbyllje

12. Një ligj dallohet nga një udhëzim nga:

a. prania fjalorit bisedor;
b. mungesa e gjuhës figurative;
c. prania e gjuhës arkaike;
d. prania e fjalive të gjata me sintaksë komplekse e të ndërlikuar.
